
15. januar 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut 

matumuuna saqqummiuppakka. 

 

Naalakkersuisunut apeqqut:  

 

1. Maskiinat atorlugit inissiani oquup naaneqaataanik piiaavigineqarnerinut 

misileraanissamut tunngatillugu Naalakkersuisut aalajangernerannut 

tunngaviusunik misileraanernik / ilisimatusarnernik ingerlatsisoqarsimava?  

 

2. Apeqqummut 1-mut akissut aappiuppat: Misileraanerit / ilisimatusarnerit sumi 

ingerlanneqarsimappat aamma taakkua inerneri kimik akuerineqarpat?  

 

3. §37 naapertorlugu apeqqutini 2018-328 akissumminni Naalakkersuisut 

allapput ingerlataq qulaani taaneqartoq pissasoq illup iluata silaannaa 

ilaqutariinnut isumannaatsuunissaa anguniarlugu, taamalu  oquiaanerup 

pinerata nalaani naammassinissaata tungaanut ilaqutariit 

inigisaminniiginnarsinnaallutik.  

 

Kiap nalilissavaa aalajangerlugulu inigisap oquiarneqarnerata nalaani 

naammassinissaatalu tungaanut ilaqutariit inigisaminniiginnarsinnaanerisa 

isumannaatsuunera?  

 

4. Kemikaliat atorlugit inigisap oquiarneqarnerata nalaani ilaqutariit 

inigisaminniiginnassappat?  

 

5. Apeqqummut 4-imut akissut aappiuppat: Oquiaanermi atorneqartut kemikaliat 

ineqartut peqqissusaannut ulorianaateqannginnersut Naalakkersuisut 

ineqartunut qulakkeersinnaavaat?  

 

6. §37 naapertorlugu apeqqummi 2018-328-mi akissumminni Naalakkersuisut 

allapput illoqarfinni anginerni sisamani inissiat oqummik 

ajornartorsiuteqarfiusut ilisimaneqartut 171-usut.  

 

Pisortat inissiaataanni attartortinneqartartuni nuna tamakkerlugu oquk 

pissutigalugu ajornartorsiuteqarfiusut inissiat qassiunersut Naalakkersuisut 

kisitsisaatigaat? 

 

7. Naalakkersuisut angersinnaavaat naaggaarluguluunniit maskinat atorlugit 

oquiaanissamik misileraalluni aallartitsineq tassaanersoq inissiani 

attartortittakkani oquup ajornartorsiutaaneranut iliuusissaarunnermi 

periuserineqartoq kingullerpaaq?  

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Qulaani apeqqutikka tassaapput §37 naapertorlugu apeqqutima 2018-328-ip nangissutai.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


